
Тиркеме. Аяккы керектөөчүлөр үчүн жылуулук энергиясына тарифтерди жогорулатуу темптери жана жыйынтыктоочу чоңдуктар (КНСсиз)
I. Киришүү
Борбордук жылытуу системасынын жылуулук энергиясына тарифтерди белгилөө маселеси электр энергиясына тарифтерди белгилөө менен байланышкан маселелер чогуу менен биринчи тартипте каралуучу маселе болуп эсептелет.

Калк үчүн тарифти өздүк наркка жеткирүү үчүн тарифти олуттуу жогорулатуу керек. Бирок, кирешенин деңгээли төмөн болгондуктан, керектөөчүлөрдүн көпчүлүк бөлүгү жылуулук энергиясына өздүк нарк боюнча төлөөгө жөндөмсүз. Азыркы убакта 1 Гкал жылуулук энергиясынын өздүк наркы 1 557,3 сом, ал эми тиричилик керектөөчүлөр үчүн белгиленген тариф 715,0 сомду түзөт. Ошону менен бирге, керектөөчүлөрдү өчүрүү, ошондой эле жылуулук энергиясы тарифтерди чукул көтөрүү жылуулук менен камсыз кылуучу ишканалардын кызматтарынан баш тартууга жана электр менен жылытууга жапырт өтүүгө алып келет, жыйынтыгында электр энергиясын керектөө жогорулайт, бул электр энергетика тармагынын абалын начарлатат.

Белгилей кетүү керек, акыркы он жылдын ичинде Бишкек ш. калктын саны дайыма көбөйүүдө, расмий маалыматтарга ылайык, 2013-жылдын 1-январындагы абал боюнча шаардын аймагында туруктуу жашаган жарандардын саны - 940 миң кишини, ал эми убактылуу жашагандарды эсепке алганда 1,3 млн. кишини түздү. 
Акыркы жылдары жылуулук энергетикасында жалпы абал негизги каражаттардын колдонуудан эскириши, өнөкөт жетишсиз каржылабоо жана иштин натыйжалуулугунун төмөндөшү менен мүнөздөлөт. Ушуга байланыштуу каражаттарды эылуулук энергетикасындагы жабдуулардын маанилүү бөлүгүн алмашытруу жана кайра келбеттөө максаттарына салуу зарылдыгы келип чыкты. Бул жылуулук менен камсыз кылуунун ишенимдүүлүгүнүн жана коопсуздугунун алгылыктуу деңгээлин камсыз кылуу, ошондой эле борбордук жылытуу системасын өнүктүрүү үчүн керек.

Керектөөчүлөрдүн бир тобу экинчи тобун кайчылаш субсидиялоо системасы көп жылдардан бери сакталып келет. Андан сырткары, электр энергетиканын эсебинен жылуулук энергетикасын субсидиялоо сакталууда.

Ушуга байланыштуу, жылуулук энергиясына теңделген тарифтик саясатты жүргүзүү керек, ал орто мөөнөттүү келечекте анын өздүк наркына жетүүгө мүмкүндүк берет.

Ушул максатта КР Энергетика жана өнөр жай министрлиги 2014-2017-жылга жылуулук энергиясына орто мөөнөттүү тарифтик саясат иштелип чыкты, анын башкы максаттары жылуулук энергетикалык тармактын өзүн актоочулук принциптерин акырындык менен киргизүү жана жылуулук энергетикалык тармакта тариф түзүүдө кайчылаш субсидияларды акырындык менен жоюу болуп саналат.

Тарифтик саясаттын негизги идеясы инвестицияларды тартуу үчүн жылуулук энергетикада жагымдуу чөйрөнү түзүү, ошондой эле ишенимдүү жана керектөөчүлөрдү үзгүлтүксүз борболоштурулган жылуулук менен жабдуу боюнча чараларды көрүүдө турат. 

II. Жалпы принциптер

Ушул Кыргыз Республикасынын 2014-2017-жылга жылуулук энергиясына орто мөөнөттүү тарифтик саясат (мындан ары – тарифтик саясат) Кыргыз Республикасынын “Энергетика жөнүндө” Мыйзамына ылайык иштелип чыкты. 

Ушул тарифтик саясат төмөндөгү негизги принциптерге негизденет:

1. Тарифтер жылуулук энергиясын иштеп чыгаруу, берүү, бөлүштүрүү жана сатуу боюнча бардык чыгымдарды жабууга тийиш.

2. Тарифтер керектөөчүлөрдүн ар бир тобу үчүн келечекте керектөөчүлөрдүн ушул категориясын жылуулук менен жабдууга кеткен бардык чыгымдарды чагылдырууга тийиш.

3. Субсидиялар даректүү болууга тийиш жана төмөн деңгээлдеги кирешелүү жылуулук энергиясынын керектөөчүлөрүнө (калкка) өкмөттүк социалдык коргоо программалар аркылуу багытталууга тийиш.

4. Жылуулук энергиясын иштеп чыгаруу, берүү, бөлүштүрүү жана сатуу боюнча чыгымдар өз ичине төмөнкүлөрдү камтууга тийиш: пайдалануу чыгымдары; жылуулук тармактарын техникалык тейлөөгө жана кайра келбеттөөгө чыгымдар; жылуулук энергиясын жана ысык сууну сатууга чыгымдар, анын ичинде, эсепке алуу шаймандарын орнотуу жана аларды тейлөө чыгымдары; жылуулук энергиясынын ченемдик коромжусу жана жылуулук менен камсыз кылуучу ишканалардын тармактарында суунун агып чыгуусу, ошондой эле жеке муктаждыктарга жылуулуктун жана суунун ченемдик сарпталышы; карызды тейлөө чыгымдары; капиталдык салымдар чыгымдары; киреше элементи (тарифтерге киреше элементин киргизүү иштин натыйжалуулугун жогорулатуу жана чыгымдарды азайтуу үчүн компанияларды инвестицияларды салууга кызыктырат).
Көп батирлүү үйдүн батир ээлеринин жалпы мүлкүн техникалык тейлөө (алардын жалпыүлүштүк менчиги болуп эсептелген, бирден көп менчик ээсин тейлеген жылытуу жана ысык суу менен камсыз кылуу системасын инженердик жабдуу) менчик ээлер тарабынан жүргүзүлөт. 

5. Электр энергиясын керектөөчүлөр менен борборлоштурулган жылуулук менен камсы зкылуу системасынан жылуулук керектөөчүлөр арасында кайчылаш субсидиялоо акырындык менен жоюлууга тийиш. 

Ошону менен бирге, чындык мындай: 2017-жылга чейин орто мөөнөттү мезгилде жылуулук энергетикасында субсидияларды толугу менен жокко чыгарууга мүмкүн эмес, анткени, бул керектөөчүлөрдүн бардык тобуна, өзгөчө калк үчүн жылуулук энергиясына тарифтердин ашыкча өсүшүнө алып келет. Ушул факторду эске алып, электр энергетикадан жылуулук энергетикасына субсидияны жарым-жартылай сактоо керек.

6. Калкты мамлекеттик бюджет тарабынан жана энергетика компанияларынын эсебинен жылуулук энергиясын жана ысык сууну өздүк нарктан төмөн тарифтерде берүү аркылуу субсидиялоо мындай колдоого чындыгында муктаж керектөөчүлөр үчүн гана жүргүзүлүүгө тийиш. Ушуга байланыштуу, тарифтик саясаттын негизги принциптеринин бири кирешесинин деңгээлине карабастан бүтүндөй калкка субсидия берүүдөн төмөн деңгээлдеги кирешелүү калкка даректүү берүүгө акырындык менен өтүү болуп эсептелет.

III. Тарифтер
Жылуулук энергиясынын жана ысык суунун өздүк наркы өскөн шарттарда, ошондой эле энергетика компаниялардын бюджетинде акча каражатынын тартыштыгында керектелген жылуулук энергиясынын жана ысык суунун чектелбеген көлөмүнө субсидияларды берүү мүмкүн эмес. Мындай жагдайда социалдык адилеттүүлүктү сактоо жана төмөн кирешелүү калктын катмарын коргоо үчүн жылуулук энергиясын жана ысык сууну керектөөнүн социалдык ченемдери түшүнүгү киргизүү каралды. Мындай ченемдин чегинде керектелген жылуулук энергиясынын жана ысык суунун көлөмү субсидияланган тариф боюнча калкка берилет. Керектөөнүн социалдык ченемден жогорулаганда өздүк нарк боюнча төлөнүүгө тийиш. Бирок, жаңы шарттарга көнүү үчүн калкка убакыт керек экендигин эске алуу менен жаңы принциптерге акырындык менен өтүү каралган. Тарифтик саясат иштеген мезгилде социалдык ченемден жогору жылуулук энергиясын жана ысык сууну калк керектегенде “Башка керектөөчүлөр” категориясынын деңгээлинде белгиленген жогору тариф боюнча төлөнөт.

Жылытууга жана ысык сууга 01.07.2014-жылдан тартып жогорулатуу бүгүнкү күндөгү жылуулук энергиясыгна жана ысык сууга тарифтердин деңгээлинен 27%ды түзөт.

Жылытууга социалдык ченемди (35+14*j) киргизүү сунушу жылытуунун жогору баасынан калктын социалдык жактан корголбогон бөлүгүн коргоого жана катталган адамдарды азайтууга жана эсепке алуу шаймандары менен жабдылышын жогорулатууга мүмкүндүк берет.

Ошол эле убакта ысык сууну пайдаланган катталган адамдардын саны дайыма кыскарат. Мисалы, 1993-жылы “БЖТ” ААКнын кызматтарына төлөгөн катталган тургундардын саны  560 миң кишини түзгөн, ал эми 2013-жылы бул чоңдук 238,9 миң кишини түздү, т.а. катталгандардын саны 2,3 эсеге төмөндөгөн. Ошентип тургундардын 57%ы ысык суу менен бекер пайдаланышат.  

Ушул принципти ишке ашыруу максатында жылуулук энергиясын жана ысык сууну калкка накта өздүк наркынан олуттуу төмөн субсидияланган тариф боюнча берүү сакталат. Ошону менен бирге, Тарифтик саясат төмөнкүлөргө жардам берет: 

- борборлоштурулган жылытуу системасы аркылуу берилген жылуулук энергиясын жана экспорттолуучу отун ресурстарын (газ, мазу, көмүр) натыйжалуу пайдаланууну жогорулатууга;

- борборлоштурулган жылытуу системасынан алынган жылуулук энергиясын бир топ пайдалуу жана үзүрлүү максаттарга колдонууга;

- керектөөчүлөрдө жылуулук энергиясын пайдалануунун чыныгы наркын аныктоо мүмкүндүгү пайда болот, бул керектөөчү тарабынан өзүнүн керектөө түзүмүн кайра карап чыгуу үчүн түрткү түзүүгө;

- өз алдынча жылуулук менен камсыз кылуу системасын өнүктүрүүнө;

- Кыргыз Республикасынын мамлекеттик бюджети жана электр энергетикасы тарабынан жылуулук энергетикасын субсидиялоону акырындык менен кыскартуу.

III. Тарифтик саясатты өнүктүрүүнүн андан аркы багыты 
Жылуулук энергиясына тарифтер керектөөчүлөрдүн категориялары боюнча алардын жылуулук энергиясын жана толуктоочу сууну иштеп чыгаруу, берүү, бөлүштүрүү жана сатуу боюнча жөнгө салуучу компаниялардын чыныгы чыгымдарына ылайык келүүсүнөн чыгып жиктелет.

Өндүрүүгө тариф
Келечекте өндүрүүгө тариф энергетика компаниясынын жылуулук энергиясын иштеп чыгарууга кеткен туруктуу жана өзгөрмө чыгымдарын жабууга тийиш.

Берүүгө, бөлүштүрүүгө жана сатууга тариф 
Жылуулук энергиясын жана ысык сууну берүүгө, бөлүштүрүүгө жана сатууга тариф төмөнкүлөрдөн турат: 

- жылуулук тармагына кошулууга төлөм (1 Гкал үчүн чыгымдар);

- жылуулук энергиясын жана ысык сууну берүүгө, бөлүштүрүүгө жана сатууга төлөм (1 Гкал үчүн чыгымдар).

Аяккы керектөөчү үчүн тариф
Өз ичине жылуулук энергиясын жана ысык сууну берүүгө, бөлүштүрүүгө жана сатууга тарифти камтыйт. 
IV. Андан аркы иш боюнча милдеттенмелер 
1. Орто мөөнөттүү мезгилдин ичинде керектөөчүлөрдүн ар түрдүү топторунун арасында кайчылаш субсидиялоону толугу менен жоюу керек, бул тарифтик саясаттын негизги максаттарыны бири болуп эсептелет.

2. Жылуулук менен жабдуучу компаниялардын акыркы жылдарда тиешелүү каражаттардын жоктугунан топтолгон жылуулук энергетикасында оңдоо иштерин жүргүзүүдө жана жабдууларды кайра келбеттөөдө олуттуу артта калуусу жылуулук энергетикасында инвестициялардын көлөмү жетишсиз жана кошумча инвестицияларды тартуу керек экендигин күбөлөйт. Азыркы убакта мындай инвестицияларды кайтаруунун жалгыз мүмкүн болгон булагы жылуулук энергиясына тарифтер болуп эсептелет. Ушуга байланыштуу Кыргыз Республикасынын Энергетика жана өнөр жай министрлиги жылуулук энергетикалык компаниялардын инвестициялык милдеттенмелерине жараша тарифтердин деңгээлин жана алардын жогорулоо темптерин карайт.

3. Импорттолуучу отун ресурстарынын (көмүр, газ, мазут) наркы дайыма өскөн шарттарда жүргүзүлүп жаткан тарифтик саясаттын негизги милдеттеринин бири жылуулук энергиясына жана ысык сууга тарифтерди темптерге ылайык өз убагында өзгөртүү болууга тийиш. Мындай мамиле жылуулук энергиясына жана ысык сууга тарифтерди алардык накта өздүк наркына чейин алып барууга мүмкүндүк берет, бул келечекте жылуулук энергетикалык сектордун финансылык туруктуулугун камсыз кылат. 

V. Тарифтерди белгилөө жол-жоболору 
Тариф түзүүнүн жаңы жол-жобосунун мааниси тарифтердин бир топ натыйжалуу түзүмүн белгилөө жана тарифтерди энергетикалык компаниялардын чыныгы чыгымдарына ылайык келтирүүдө турат.

Ушуга байланыштуу, Кыргыз Республикасынын Энергетика жана өнөр жай министрлиги 2014-жылдын 1-июлунан тартып баштоону, андан ары жыл сайын 1-апрелден тартып жылуулук энергиясына тарифтерди жогорулатууну сунуш кылат, алар №1 тиркемеге ылайык жүргүзүлөт.

Ар бир жылдын аягында Кыргыз Республикасынын Энергетика жана өнөр жай министрлиги отун ресурстарына (газ, мазут, көмүр) баалардын өзгөрүүсүнө талдоо жүргүзөт. Мындай талдоонун жыйынтыгында, жылуулук энергиясына тарифтер жана алардын темптери кийинки жылга түзөтүлөт. Жылуулук энергиясына жана ысык сууга тарифтер, ошондой эле алардын жогорулоо темптери келечекте энергетика жаатындагы Кыргыз Республикасынын ыйгарым укуктуу мамлекеттик органы тарабынан жыл сайын каралууга тийиш. Мындай кароодо жылуулук энергетикалык сектордогу ишканалардын ишинин негизги техникалык-экономикалык көрсөткүчтөрүндөгү мурда эсептөөдө кабыл алынган көрсөткүчтөрдөн четтөөлөрү эске алынат. Ошондой эле, жылуулук энергетикалык сектордгу ишканалардын инвестициялык милдеттенмелери каралууга тийиш, алар жылуулук энергиясына жана ысык сууга тарифтердин деңгээлине, ошондой эле келечекте алардын жогорулоо темптерине таасир этиши мүмкүн.

Ушул тарифтик саясаттын принциптерин ишке ашыруу миаксатында “Калк” категориясы үчүн субсидияланган тариф жылуулук энергиясын керектөөнүн социалдык ченемине гана жайылтылат (соцченем боюнча тариф).
Азыркы убакта калктын көп бөлүгүндө ысык сууну эсепке алуучу шайман жок жана турак жайга катталган ар бир кишиге айына 4,8 м3 өлчөмүндө керектөө ченем боюнча ысык сууга төлөйт. Ушуга байланыштуу, ысык сууну керектөөнүн социалдык ченеми катары керектөөнүн ушундай чоңдугу, б.а. турак жайга катталган ар бир кишиге айына 4,8 м3 өлчөмүндөгү чоңдук каралат. Бирок, ысык сууну керектөөнүн социалдык ченемин киргизүү керектөөчүлөрдүн көп бөлүгү керектелген ысык сууну эсепке алуу шаймандары менен жабдылгандан кийин гана мааниге ээ болот. Ушуга байланыштуу, ысык суу боюнча социалдык ченемден ашканда жогорулатылган тарифтерди киргизүү мөөнөтү жөнүндө чечим кечирээк кабыл алынат. 
Турак жай белгиленген курулуш ченемдерине ылайык келсе, анын мүнөздөмөсүнө карабастан (шыптын бийиктиги, коргоочу курулмалардын тиби ж.б.) жылуулук энергиясын керектөөнүн социалдык ченеми катары алынат:

1. Жылуулук энергиясын эсепке алуу шаймандары болбогон керектөөчүлөр үчүн: 

а) жалпы аянты 35 м2 көп эмес мындай турак жайды жылытуу үчүн керектүү жылуулук энергиясынын саны турак жайга биринчи катталган адамга; 

б) мындай турак жайдын жалпы аянтынын кошумча 14 м2 жылытуу үчүн керектүү жылуулук энергиясынын саны ушул турак жайга ар бир кийинки (экинчи, үчүнчү ж.б.) катталган адамга.

2. Жылуулук энергиясын эсепке алуу шаймандары бар керектөөчүлөр үчүн: 

а) жалпы аянты 35 м2 көп эмес турак жайга эсептелген эсепке алуу шаймандардын көрсөткүчтөрү боюнча турак жайга биринчи катталган адамга 1 м2 жылытууга жылуулук энергиясынын салыштырмалуу сарпталышын эсепке алуу менен жылуулук энергиясынын нагыз саны; 
Жылытууга жылуулук энергиясынын салыштырмалуу сарпталышы (айына 1 кв.м Гкал) төмөндөгү формула боюнча эсептелет: 

Nжылыт = Qнагыз / Sбатир
мында:

Qнагыз – жылуулук энергиясын эсепке алуу шаймандары менен жабдылган батир жылытуу мезгилинде бир айда керектелген жылуулук энергиясынын накта саны (Гкал/айына);

Sбатир – жылуулук энергиясын эсепке алуу шаймандары менен жабдылган батирдин жалпы аянты (м2).
Жылытуу үчүн 35 м2 социалдык ченем боюнча жылуулук энергиясынын чоңдугу аныкталат 
Qсоц.ченем = 35 * Nжылыт.
Социалдык ченемден ашкан жылуулук энергиясынын саны:

Q соц. ченемден жогору = Qнагыз - Qсоц.ченем 

б) мындай турак жайдын жалпы аянтынын кошумча 14 м2 жылытуу үчүн эсепке алуу шаймандардын көрсөткүчтөрү боюнча турак жайга ар бир кийинки (экинчи, үчүнчү ж.б.) катталган адамга 1 м2 жылытууга жылуулук энергиясынын салыштырмалуу сарпталышын эсепке алуу менен жылуулук энергиясынын нагыз саны.

Ар бир кийинки катталган кишиге 35 м2+ 14 м2 социалдык ченем боюнча жылытууга туура келген жылуулук энергиясынын чоңдугу аныкталат:
Qсоц.ченем = (35 +14*j)* Nжылыт.

мында:

j– Ушул турак жайда катталган тургундардын саны;

Социалдык ченемден ашкан жылуулук энергиясынын саны: 
Q соц.ченемден жогору = Qнагыз - Qсоц.ченем 

Эгер турак жайда эч ким катталбаса, керектөөнүн социалдык ченеми бул турак жайга колдонулбайт жана керектелген электр энергиясынын бардык көлөмүнө төлөм “Башка керектөөчүлөр” категориясы сыяктуу деңгээлде белгиленген жогору тариф боюнча жүргүзүлөт. “Калк” категориясы үчүн турак жайды жылытуу үчүн социалдык ченемден жогору тарифти киргизүү 2014-жылдын 1-июлунан тартып пландалууда. 

“Бишкек жылуулук энергиясы” жана “Кыргызтуракжайкоммунсоюз” коммналдык ишканаларынын, ошондой эле башка министрликтердин жана ведомстволордун отканаларынан жылытуу жана ысык суу менен камсыз кылуу максатында жылуулук энергиясын алган калк үчүн жылуулук энергиясына жана ысык сууга тарифтер, анын ичинде социалдык ченемден жогору керектөөгө да “Бишкек жылуулук тармагы” ААКдан жана “Электр станциялары” ААКнын түзүмдүк бөлүктөрүнөн жылуулук энергиясын алган калк үчүн белгиленген өлчөмдө болот.

Көп батирлүү үйлөрдө жайгашкан жылуулук энергиясын жана ысык сууну керектөөчүлөр үчүн көп батирлүү үйлөрдөгү батирлердин жана турак жайлардын ээлеринин жалпы үлүштүк менчиги болуп эсептелген үй ичиндеги тармактарды жана жылуулук жана ысык суу менен камсыз кылуу системасынын инженердик жабдуусун техникалык тейлөө боюнча кызматтарга төлөмдүн өлчөмү айрым белгиленет.

VI. Корутунду
Жылуулук энергиясын жана ысык сууну керектөөчүлөрдүн ар түрдүү топтору арасында, ошондой эле борборлоштурулган жылуулук менен камсыз кылуу системасынан жылуулук энергиясын керектөөчүлөрдүн жана электр энергиясын керектөөчүлөрдүн арасында кайчылаш субсидия акырындык менен жоюулууга тийиш. Жылуулук энергиясына жана ысык сууга тарифтерди белгилөөгө учурдагы мамиле, атап айтканда, керектөөчүлөрдүн бир тобуна тарифтерди көтөрүүнүн эсебинен керектөөчүлөрдүн башка тобуна тарифтерди төмөндөтүү, ошондой эле электр энергиясын экспорттоодон түшкөн кирешенин жана бюджеттеги каражаттардын эсебинен жылуулук энергиясын керектөөчүлөрдү субсидиялоо эылуулук энергетикалык сектордогу ишканалардын чыныгы чыгымдарын чагылдырбайт. Ушуга байланыштуу, жылуулук энергиясына жана ысык сууга тарифтерди белгилөөдө мындай жол акырындык менен өзгөртүлөт. 
Тиркеме
Кыргыз Республикасынын 

2014-2017-жылдарга электр энергиясына 

орто мөөнөттүү тарифтик саясатына

Аяккы керектөөчүлөр үчүн жылуулук энергиясына жана 

ысык сууга тарифтердин өлчөмдөрү (салыктарды эсепке албастан) жана 

ошондой эле 2014-2017-жылдары алардын жогорулоо темптери
	№
	Тарифти түзүүчү жана керектөөчүлөрдүн тобу 
	Чен. бирд.
	Тарифти жогорулатуу күнү 

	
	
	
	01.07.

2014 
	01.04.

2015 
	01.04.

2016
	01.04.

2017 

	Жылытуу максатында жылуулук энергиясына тарифтер 

	1.1
	Соцченем боюнча калк 1
	сом/ Гкал
	917,78
	1 134,76
	1 366,93
	1 615,35

	
	Өсүү
	%
	28,3
	23,6
	20,4
	18,2

	1.2
	Калк соцченемден ашканда
	сом/ Гкал
	1 557,25
	1 695,1
	1 833,62
	1 981,29

	
	Өсүү
	%
	117,8
	8,8
	8,1
	8,0

	2
	Өнөр жай
	сом/ Гкал
	1 557,25
	1 695,1
	1 833,62
	1 981,29

	
	Өсүү
	%
	67,5
	8,8
	8,1
	8,0

	3
	Бюджеттик керектөөчүлөр 
	сом/ Гкал
	1 557,25
	1 695,1
	1 833,62
	1 981,29

	
	Өсүү
	%
	67,5
	8,8
	8,1
	8,0

	4
	Башка керектөөчүлөр
	сом/ Гкал
	1 557,25
	1 695,1
	1 833,62
	1 981,29

	
	Өсүү
	%
	67,5
	8,8
	8,1
	8,0

	Ысык сууга тарифтер

	1.1
	Калк ысык суу үчүн жылуулук энергиясына 
	сом/ Гкал
	664,96
	981,76
	1 298,56
	1 615,35

	
	Өсүү
	%
	28,3
	47,6
	32,2
	24,4

	1.2
	Калк эсепке алуу шаймандары боюнча ысык суу үчүн 
	сом/м3
	48,55
	64,38
	80,29
	96,31

	
	Өсүү
	%
	18,1
	32,6
	24,7
	19,9

	2
	Калк 1 киши үчүн керектөө ченеми боюнча ысык сууга 
	сом/ай
	233,03
	309,03
	385,41
	462,27

	
	Өсүү
	%
	18,1
	32,6
	24,7
	19,9

	3
	Бардык калган керектөөчүлөр ысык суу үчүн жылуулук энергиясына 
	сом/Гкал
	1 557,25
	1 695,1
	1 833,62
	1 981,29

	
	Өсүү
	%
	67,5
	8,8
	8,1
	8,0

	4
	Өнөр жай
	сом/м3
	89,59
	97,19
	104,91
	113,14

	
	Өсүү
	%
	49,3
	8,5
	7,9
	7,8

	5
	Бюджеттик керектөөчүлөр 
	сом/м3
	89,59
	97,19
	104,91
	113,14

	
	Өсүү
	%
	49,3
	8,5
	7,9
	7,8

	6
	Башка керектөөчүлөр
	сом/м3
	89,59
	97,19
	104,91
	113,14

	
	Өсүү
	%
	49,3
	8,5
	7,9
	7,8


1 – социалдык ченем катары жалпы аянты 35 м2 болгон турак жайын жылытууга биринчи катталган кишиге сарпталган жана жалпы аянты 14 м2 турак жайына кошумча ар бир кийинки катталган кишиге сарпталган жылуулук алынат.
